
Annotatsiya: Ushbu maqolada o’rik o’simligi bargi tarkibidagi quyimolekulyar 

bioregulyatorlarni sifat tahlili natijalari keltirilgan.Olib borilgan tajribalar natijasida olingan ekstrakt 

tarkibida , taninlar , flavonoidlar , terpenoidlar , glikozidlar va kumarinlar mavjudligi aniqlangan. 

Аннотация: В данной статье представлены результаты качественного 

анализа низкомолекулярных биорегуляторов, содержащихся в листьях растения 

абрикоса.В результате опытов установлено, что экстракт содержит дубильные 

вещества, флавоноиды, терпеноиды, гликозиды и кумарины. 

Abstract: This article describes the results of the quality analysis of the lower molecular 

bioregulators contained in the leaves of the apricot plant. As a result of the experiments, it was 

determined that the extract contains tannins, flavonoids, terpenoids, glycosides and coumarins. 

KIRISH. O‘rik-ra'noguldoshlar oilasiga mansub mevali o‘simlik. Vatani- Markaziy Osiyo 10 

turi ma'lum. Shimoliy Hindiston, Eron, Turkiya, Italiya, Ispaniya, Shimoliy va Janubiy Afrika, 

Shimoliy Amerika mamlakatlari va Avstraliya, Markaziy Osiyo, Kavkazorti hamda Rossiyaning 

Yevropa qismi janubida  yetishtiriladi. Markaziy Osiyoda va Xitoyda 5 ming yil, Janubiy Yevropada 2 

ming yil oldin madaniylashtirilgan. 500 dan ortiq navi bor. O‘zbekistonda, asosan, oddiy o‘rik turi 

ekiladi. Bo‘yi 5-8 m, shoxshabbasi keng. Bargi keng tuxumsimon, guli oq yoki pushti, barg yozishdan 

oldin ochiladi. Mevasi etli, yumaloq, tuxumsimon, oq, sariq, qizg‘ish; danagidan ajraladigan va 

ajralmaydigan xillari bor, shirin, shirinnordon[1-5]. Tarkibida 14-16% qand, 0,6-1,2% olma, limon 

va boshqalar kislotalar, 28-31% quruq modda, C, PP vitamini, 0,38-1,27% pektin, 10 mg gacha 

karotin, danagi mag‘zi shirin (ayrim navlariniki achchiq), tarkibida 29-58% yog‘ bor. Yangiligida 

yeyiladi, turshak, bargak solinadi, konserva (murabbo, jem, kompot), qaysa qilinadi. Danagidan 

danaksho‘rak tayyorlanadi, xalq tabobatida mevasi va turshagidan yurakqon tomir tizimi kasalliklarini 

davolashda foydalaniladi. O‘rik yaxshi asal beruvchi daraxt, danagidan va payvand qilib ko‘paytiriladi. 

Payvandtag sifatida yovvoyi O‘rik, olcha, bodom va shaftolidan foydalaniladi. Hosildorligi 80-120 

s/ga. Ekilganidan so‘ng  4-5 yili hosil beradi, 15-17 yoshda to‘liq hosilga kiradi. O‘zbekistonda mart-

aprelda gullaydi, naviga qarab may-iyulda pishadi. O‘rik issiqsevar, yorug‘sevar, qurg‘oqchilik va 

issiqlikka chidamli, lekin namlik yetishmaganda hosilli vdoxlari meva tugmaydi. Gullagan paytda 

bahorgi qorasovuqlardan zararlanadi. Ko‘chati kuzda va bahorda 6×8, ihota daraxti sifatida 4×6 m 

sxemada ekiladi. O‘rikka vazasimon yoki pog‘onasimon shakl beriladi, bahorda bir yillik novdalarining 

1/3, 2/3 qismi kesib turiladi. O‘rik unumdor, serquyosh, bo‘z hamda shag‘altoshli sug‘oriladigan 

yerlarda yaxshi o‘sadi. O‘zbekistondagi o‘rikzorlarning asosiy qismi Farg‘ona vodiysi va Zarafshon 

vohasida joylashgan, Markaziy Osiyoda o‘rikning 500 dan ortiq navlari va klonlari uchraydi. 20-

asrning 30-yillaridan boshlab 40 dan ortiq xalq va ilmiy selektsiya navlari rayonlashtirilgan. 

O‘zbekistonda O‘rikning Ahroriy, Subhoniy, Gulungi luchchak, Mirsanjali, Ko‘rsodiq, Xurmoi, 

Isfarak, Javpazak, Oq o‘rik, Navoiy, Shalax, Ruhi Juvanon, Mohtobi va boshqalar ko‘plab navlari 

ekiladi[6-10]. 

TAJRIBA QISMI. O’rik barglari ekstraktini tayyorlash. O’rik barglari Farg’ona viloyati 

Farg’ona tumani Log’on qishlog’i atrodidan yig'ib olingan. O'simlik barglari soyada havoda quritilgan 

va alohida laboratoriya tegirmonida maydalangan. Maydalangan 100 gramm o’simlik xona haroratida 

24 soat davomida ultratovish ta’sirida 1 litr 80% suvli etanolda ekstraksiya qilindi. Ekstraktsiyadan 

so’ng  ekstrakt fltrlab olindi, so'ngra filtrat rotor bug’latgichda pasaytirilgan bosim ostida 

konsentrlandi. Xom ekstraktlar massasi  tortib olindi va ishlatilgunga qadar sovitkichda  saqlanadi. 

Ekstraktda taninlar, glikozidlar, flavonoidlar, saponinlar, kumarinlar, antraxinonlar, triterpenlar 

va flobataninlar mavjudligini aniqlash uchun sifat reaktsiylari oʻtkazildi [11-13]. 

MUHOKAMA VA NATIJALAR. Quyi molekulyar bioregulyatorlarga sifat reaktsiyalari 

yoradmida amalga oshirilgan fitokimyoviy skrining natijasida o’rik  barglari ekstraktida glikozidlar, 

taninlar, flavonoidlar, kumarinlar va triterpenlar mavjudligi aniqlandi(1-Jadval). 

1-Jadval. O’rik bargi ekstraktining fitokimyoviy tarkibi. 

№ Fotokilyoviy komponentlar O’rik barglari 

1 Taninlar + + 

2 Flavonoidlar + + 

3 Terpenoidlar + 

4 Glikozidlar + 

5 Kumarinlar + 

6 Antraxinonlar  

7 Saponinlar  

8 Flobataninlar  

 

O'rik barglaridagi tanin bilan sifat tahlili turli reaпentlar bilan amalga oshirildi. Turli reagentlar 

bilan o'zaro ta'sirlashganda taninlarning sifat  reaktsiyalari natijalari 2-jadvalda keltirilgan. 

2-Jadval.O’rik bargi suvli ekstraktlarida taninlarga xos sifat 

reaktsiyalar natijalar. 

 

№ Reaktiv Reaktsiya natijasi Reaksiyaga kirishuvchi 

birikma 

1 Jelatinani 1% li eritmasi Mo’l miqdorda reaktiv 

qo’shilganda yo’qoladigan loyqa 

Taninlar 

2 Temir-ammoniy achiqtoshi eritmasi qora-yashil rang kondensirlangan taninlar 

3 Formaldegidni xlorid kislota bilan 

eritmasi 

Cho’kma kondensirlangan taninlar 

4 10% sirka kislotasi 

va qo'rg'oshin atsetat o'rtatuzining 

10% eritmalari 

Loyqalanish gidrolizlanadigan taninlar 



 THEORY AND ANALYTICAL ASPECTS OF RECENT RESEARCH 
International scientific-online conference 

Part 18:  OCTOBER 9th  2023 

 

~ 184 ~ 
www.interonconf.org 
 

5 Natriy nitrat va 0,1 n xlorid kislota 

eritmasi 

qo’ng’ir rang gidrolizlanadigan taninlar 

 

Tahlillar shuni ko'rsatdiki, jelatinning 1% eritmasi bilan o'zaro ta'sirlashganda, loyqa paydo 

bo'lib, reaktivning ortiqcha miqdoridan yo'qoladi; temir-ammoniy achiqtoshi eritmasi bilan - qora-

yashil rang (kondensirlangan taninlar) va cho'kma; xlorid kislota va 40% formaldegid eritmasi 

aralashmasi qo'shilib qaynatilgandan so’ng cho'kma hosil bo'ladi (kondensirlangan taninlar); 10% 

sirka kislotasi eritmasi va qo'rg'oshin atsetat o'rta tuzining 10% eritmasi qo'shilganda, ozgina loyqak 

hosil bo'ladi (gidrolizlanadigan taninlar); ekstraktga natriy nitrat bilan 0,1 n xlorid kislota eritmasi 

qo'shilganda-qo’ng’ir rang hosil bo’ladi[14-18]. 

Flavonoidlarning sifat reaksiyalari natijalari 3-jadvalda keltirilgan. O'tkazilgan sifat reaksiyalar 

asosida o'rik barglarida flavonlar, flavonollar, 5-gidroksiflavonollar, 5-gidroksiflavonlar, kalkonlar, 

auronalar, katexinlar mavjudligi haqida taxmin qilindi [20-21]. 

 

3-Jadval.O’rik bargi suvli ekstraktlarida flavonoidlarga xos sifat 

reaktsiyalar natijalari. 

 

№ Reaktiv Reaktsiya natijasi Reaksiyaga kirishuvchi birikma 

1 Sianidin rektsiyasi Och-pushti rang Flavonollar 

Flavanol-3-glikozidlar 

2 Xlorid kislota Qizil rang Xalkonlar,auronlar, 

katexinlar,antosianidinlar 

3 Vilson reaktivi Sariq rang, sariq-yashil rangli 

fluoressensiya 

5-gidroksiflavonlar, 

5-gidroksiflavonollar 

4 10% li ammiak eritmasi Limon-sariq rangli fluoressensiya C3 va C5 holatda ikki oksiguruhga ega 

flavonoidlar 

5 5% li aluyminiy xlorid  eritmasi qo’ng’ir rang gidrolizlanadigan taninlar 

6 1% temir(III) xlorid  eritmasi Qizil-qo’ngir rang Flavonollar 

7 Qo’rg’oshin atsetat Sariq-jigar rang cho’kma Halqada erkin ortogidroksil guruhga ega 

flavonlar xalkonlar va auronlar 

8 Vanilining sulfat kislotadagi 1%  li 

eritmasi 

Malina-qizil rang Katexinlar, 

floroglyutsin va rezortsin 

hosilalari 

 

Kumarinlar uchun sifatli reaksiyalar natijasida ekstrakt 10% li kaliy gidroksid bilan oʻzaro 

taʼsirlashganda va suv hammomida 5 daqiqa qizdirilganda (lakton sinovi) eritma sargʻayishi, yangi 

tayyorlangan Kutachek boʻyicha Pauli diazoreaktivi qoʻshilishi natijasida, eritma olcha-qizil rangga 

ega bo'lishi, o’rik barglarida kumarinlar mavjudligini ko'rsatdi(4-jadval). 

 

4-Jadval.O’rik bargi suvli ekstraktlarida kumarinlarga xos sifat 

reaktsiyalar natijalari. 

 

№ Reaktiv Reaktsiya natijasi 

1 Lakton sinovi (10% li kaliy gidroksid eritmasi va 

qizdirish) 

Sariq rang 

2 Azoqo’shilish reaktsiyasi 

(Kutachek boʻyicha Pauli diazoreaktivi) 

Olcha-qizil rang 

 

XULOSA.O‘rik barglaridan olingan ekstraktlarning sifat reaksiyalari natijalari shuni 

ko‘rsatadiki, o‘rganilayotgan ekstraktning fenol birikmalarш majmuasi asosan kondensirlangan 

taninlar, flavonlar, flavonollar, 5-gidroksiflavonollar, 5-gidroksiflavonlar, kalkonlar, aronlar, 

katexinlar, kumarinlardan iborat. Olingan ma'lumotlar o'rik barglarini biologik faol moddalar manbai 

sifatida, shu jumladan ekstraktlarni olish uchun, terapevtik va profilaktik maqsadlarda foydalanish 

uchun qiziqish uyg'otadi [23-24]. 

